
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR CAKTIMIN E NUMRIT TË MANDATEVE PËR ÇDO ZONË ZGJEDHORE TË ZGJEDHJEVE PËR KUVENDIN E SHQIPËRISË TË VITIT 2013
Komisioni Qendror i Zgjedhjeve në mbledhjen e datës 23.11.2012, me pjesëmarrjen e:

Lefterije
LLESHI (LUZI)-

Kryetare

Denar 

BIBA-



Zv/Kryetar

Albana

SHTYLLA -


Anëtare

Hysen 

OSMANAJ-


Anëtar

Ilirjan

MUHO-



Anëtar

Jani 

JANI-



Anëtar

Vera

SHTJEFNI-


Anëtare

Shqyrtoi çështjen me 
OBJEKT: 
Caktimi i numrit të mandateve për çdo zonë zgjedhore të zgjedhjeve për Kuvendin e Shqipërisë të vitit 2013.
BAZË LIGJORE: 
Neni 21, pika 1 dhe pika 5, neni 74, neni 75 dhe neni 76 të ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,
VËREN
Në bazë të nenit 76, pika 1, të Kodit Zgjedhor, KQZ me shkresë nr.727 Prot., datë 22.10.2012 i kërkoi Drejtorisë së Përgjithëshme të Gjendjes Civile dhe Ministrisë së Brendshme, numrin e përgjithshëm të shtetasve dhe numrin e shtetasve për çdo qark, sipas Rregjistrit Kombëtar të Gjendjes Civile. Ministria e Brendshme me shkresë nr.7376/1 Prot., datë 07.11.2012 i ka dërguar KQZ-së të dhënat e kërkuara, duke theksuar që numri i shtetasve është i datës 7 nëntor 2012. Neni 76 pika 1 e Kodit Zgjedhor përcakton se “ Si rregull 4 muaj para datës së fillimit të periudhës zgjedhore, që i paraprin fundit të mandatit të Kuvendit, Drejtoria e Përgjithshme e Gjendjes Civile me kërkesë të KQZ-së, dërgon numrin e përgjithshëm të shtetasve, për çdo qark, bazuar në Regjistrin Kombëtar të Gjendjes Civile”. Ndërsa pika 2 e të njëjtit nen përcakton se     “ Jo më vonë se 15 ditë nga marrja e të dhënave, KQZ-ja kryen llogaritjen për caktimin e mandateve për cdo zonë zgjedhore, sipas kritereve dhe procedurave të përcaktuara në nenin 75 të këtij kodi dhe ia dërgon menjëherë Kuvendit. Kuvendi, me procedurë të përshpejtuar, miraton me vendim ndarjen e mandateve.” Nisur nga sa më sipër, të dhënat e marra nga Ministria e Brendshme respektojnë plotësisht kërkesat e përcaktuara në Kodin Zgjedhor, dhe janë marrë brenda afatit (15 nëntor 2012). Këto të dhëna i lejojnë KQZ-së të zbatojë detyrimet ligjore që përcakton Pjesa e V e Kodit Zgjedhor.
Në bazë të nenit 74, pika 1, të Kodit Zgjedhor, zona zgjedhore për Kuvendin, përputhet me territorin e qarkut.

Në bazë të nenit 75 të Kodit Zgjedhor dhe të dhënave të dërguara nga Ministria e Brendshme, është llogaritur numri i mandateve për çdo zonë zgjedhore si më poshtë:

Numri total i shtetasve 4,312,210 është pjestuar me numrin 140 të mandateve të Kuvendit, ku është përcaktuar numri 30,802, si numri mesatar i shtetasve që i takojnë çdo mandati (numri real i dalë nga pjestimi është 30,801.500). Numri i shtetasve për çdo zonë zgjedhore është pjestuar me numrin mesatar të shtetasve që i takojnë çdo mandati (30,802 shtetas) dhe çdo zone zgjedhore i është caktuar një numër mandatesh, i barabartë me numrin e plotë të përftuar nga ky pjestim. 

Pas këtij veprimi mbetën pa u shpërndarë edhe 6 mandate. Në bazë të nenit 75, pika 5, të Kodit Zgjedhor, këto mandate u janë shpërndarë zonave zgjedhore (qarqeve) që kanë mbetjen më të madhe pas presjes dhjetore, të numrit të përftuar nga pjestimi i mësipërm. Veprimet e kryera janë të pasqyruara në tabelën e mëposhtëme:

	Nr.
	Qarku ose zona zgjedhore
	Shtetas          7 nentor 2012
	Shtetas pjestuar me nr mesatar
	Mandate nga            e plota
	Mbetja
	Mandate nga mbetja
	Mandate gjithsej

	
	
	
	
	
	nr
	shtetas
	
	

	1
	Berat
	231414
	7,513
	7
	0,513
	15804
	 
	7

	2
	Dibër
	179276
	5,820
	5
	0,820
	25269
	1
	6

	3
	Durrës
	418430
	13,585
	13
	0,585
	18011
	1
	14

	4
	Elbasan
	434167
	14,096
	14
	0,096
	2946
	 
	14

	5
	Fier
	491190
	15,947
	15
	0,947
	29168
	1
	16

	6
	Gjirokastër
	154285
	5,009
	5
	0,009
	278
	 
	5

	7
	Korçë
	352445
	11,442
	11
	0,442
	13629
	 
	11

	8
	Kukës
	108750
	3,531
	3
	0,531
	16346
	1
	4

	9
	Lezhë
	215176
	6,986
	6
	0,986
	30367
	1
	7

	10
	Shkodër
	330269
	10,722
	10
	0,722
	22254
	1
	11

	11
	Tiranë
	1020013
	33,116
	33
	0,116
	3564
	 
	33

	12
	Vlorë
	376795
	12,233
	12
	0,233
	7177
	 
	12

	 
	Totali
	4312210
	 
	134
	 
	 
	6
	140

	 
	Nr mesatar
	30802
	 
	 
	 
	 
	 
	 


Përfaqësuesi i Partisë Socialiste në KQZ, ngriti pretendimet se materiali i vënë në dispozicion nga Ministria e Brendshme, lidhur me numrin e përgjithshëm të shtetasve, nuk është i plotë, pasi ai nuk shpjegon arsyet e shtimit apo pakësimit të numrit të shtetasve në qarqe të caktuara. 
Në lidhje me këtë pretendim anëtarët KQZ-së vlerësojnë se materiali i vënë në dispozicion nga Ministria e Brendshme është i saktë në përputhje nenin 76 dhe KQZ në respekt të nenit 75 të Kodit Zgjedhor ka vetëm detyrimin të përllogarisë numrin e mandateve për cdo zonë zgjedhore, Por nisur nga fakti se përfaqësuesi i Partisë Socialiste ngre një shqetësim, dy prej anëtarëve mendojnë se nga ky moment KQZ duhet të kërkojë nga Ministria e Brendshme informacion shtesë 

Anëtarët në shumicë konstatojnë se projekt-akti i paraqitur për miratim, ka për objekt caktimin e numrit të mandateve për çdo zonë zgjedhore, duke zbatuar formulën e përcaktuar në nenin 75 të Kodit Zgjedhor, vetëm mbi numrin e shtetasve për çdo qark. Ministria e Brendshme me shkresën nr.7376/1 Prot., datë 07.11.2012 ka depozituar pranë KQZ-së brenda afateve të përcaktuar në nenin 76 të Kodit Zgjedhor, nr. e përgjithshëm të shtetasve të Republikës së Shqipërisë dhe numrin e shtetasve për çdo qark (zonë zgjedhore). Të dhënat që përmban shkresa e Ministrisë së Brendshme kanë si burim, informacionin e marrë nga DPGJC, referuar ndryshimeve të ndodhura në lëvizjet e popullsisë dhe të pasqyruara nga zyrat e gjendjes civile pranë njësive të qeverisjes vendore.
Në këto kushte, anëtarët në shumicë gjykojnë së përcaktimi i numrit të popullsisë në rang republike dhe në rang qarku është një e drejtë ekskluzive e DPGJC, dhe pas marrjes së këtij informacioni KQZ, referuar procedurës së parashikuar në nenin 75 të Kodit Zgjedhor, ka vetëm detyrimin të caktojë numrin e mandateve në nivel qarku, duke marrë të mirëqenë informacionin e dhënë nga Ministria e Brendshme.

Pretendimet e paraqitura, nuk kanë lidhje me objektin e projekt-aktit, i cili sipas rendit të ditës në mbështetje të nenit 21, pika 5 dhe neni 75, neni 76, pika 2, të ligjit Nr.10019, datë 29.12.2008 “Kodi Zgjedhor i Republikës së Shqipërisë” është kompetencë e KQZ-së për shqyrtim.
Lidhur me pretendimin e mësipërm të përfaqësuesit të Partisë Socialiste, dy anëtarë të KQZ-së gjykuan se Ministria e Brendshme duhet të vërë në dispozicion të KQZ-së edhe shkaqet apo motivet e shtimit apo pakësimit të numrit të popullsisë në nivel qarku, duke kërkuar informacion shtesë nga Ministria e Brendshme. Anëtarët në shumicë të KQZ-së mendojnë se kërkesa është e panevojshme, pasi informacioni i ardhur nga Ministria e Brendshme është në përputhje me kërkesat e parashikuara nga neni 76 i Kodit Zgjedhor. Në këto kushte dy anëtarë të KQZ-së vendosin të marin informacion shtesë nga Ministria e Brendshme, në mënyrë individuale me cilësinë e anëtarit të KQZ-së dhe për këtë kërkojnë shtyrjen e mbledhjes.

Bazuar në këtë pretendim KQZ-ja vendosi të shtyjë mbledhjen, për në datën 23.11.2012, duke ju dhënë kohë dy anëtarëve të KQZ-së për të marrë informacion shtesë nga Ministria e Brendshme. Pavarësisht faktit se Ministria e Brendshme i kishte dhenë KQZ-së, informacionin të cilin përcakton neni 76 i Kodit Zgjedhor, me shkresën nr. 807/1, datë 22.11.2012, kjo e fundit ktheu përgjigje për pyetjet e shtruara nga dy anëtarët e KQZ-së. Edhe pas marrjes së këtij  informacioni shtesë nga Ministria e Brendshme, asnjë anëtar nuk posedon të dhëna të tjera apo të ndryshme të marra nga burrime zyrtare dhe të çertifikuara dhe në të njëjtën kohë asnjë anëtar apo subjekt politik nuk kundërshtoi saktësin e përllogaritjeve të bëra nga KQZ.  Pavarësisht faktit të sipërpërmendur tre anëtar të KQZ, kërkojnë përsëri informacion nga Ministria e Brendshme, pavarësisht se KQZ- ja i ka kryer procedurat e përcaktuara nga Pjesa V e Kodit, dhe afati i përcaktuar këtë kod ka kaluar. Theksohet fakti se të dhënat që përmbante materiali i vënë në dispozicion nga Ministra e Brendëshme, nuk u kundërshtuan nga pjesa tjetër e anëtarëve të KQZ-së, por vetëm u pretendua se përsëri ky material nuk është i plotë.

Duhet theksuar se neni 76, pika 2, përcakton një afat prekluziv që KQZ-ja, ka detyrimin ta zbatojë duke ja dërguar menjëherë vendimin për caktimin e numrit të mandateve për cdo zonë zgjedhore Kuvendit të Shqipërisë. 

Partia Socialiste duhet ti drejtonte në një institicion tjetër, pretendimet e ngritura në mbledhjen e datës 21.11.2012, pasi në bazë të nenit 76, pika 2 të Kodit Zgjedhor, KQZ duhej thjesht brenda datës 24.11.2012, (jo më vonë se 15 ditë nga marrja e të dhënave nga Ministria e Brendëshme, që përkon me datën 9 nëntor 2012) të kryente llogaritjet për caktimin e mandateve në çdo zonë zgjedhore, dhe t’ia dërgonte këtë menjëherë Kuvendit të Shqipërisë. Është Kuvendi i Shqipërisë institucioni i cili me procedurë të përshpejtuar, miraton me vendim ndarjen e mandateve për çdo zonë zgjedhore. 
Komisioni Qendror i Zgjedhjeve, në bazë të përcaktimeve të Kodit Zgjedhor, duhet të votojë projekt-aktin e paraqitur, i cili duhet të marrë votën “pro” të paktën të 5 anëtarëve të pranishëm në mbledhje. Projekti u hodh në votim dhe mori 4 vota “pro”. Sipas Kodit Zgjedhor, mosvotimi “pro” konsiderohet si votim “kundër”.
Referuar në përcaktimet e nenit 24 të Kodit Zgjedhor, pika 1/ë, ku përcaktohet se “Konsiderohen të miratuara, kur votojnë “pro” jo më pak se 5 anëtarë të KQZ-së vendimet, lidhur me:

ë) caktimin e mandateve për çdo zonë zgjedhore, sipas nenit 76 të Kodit ”, mungesa e numrit të kërkuar ligjërisht të votave “pro” sjell si pasojë, që projekt-akti i paraqitur “ Për caktimin e numrit të mandateve për çdo zonë zgjedhore të zgjedhjeve për Kuvendin e Shqipërisë të vitit 2013”, të mos miratohet. 
PËR KËTO ARSYE
Komisioni Qendror i Zgjedhjeve, mbështetur në nenin 21, pika 1 dhe pika 5, neni 24, pika 1, gërma (ë) dhe nenin 76, pika 2, të ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D 0 S I:

1. Të mos caktojë numrin e mandateve për çdo zonë zgjedhore, për zgjedhjet për Kuvendin 2013:
2. Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor brenda 30 ditëve nga shpallja e tij në përputhje me Kreun I të Pjesës X të Kodit Zgjedhor.

                             Nr. 15 i Vendimit
                                       Data 23.11.2012 e Vendimit

      Për caktimin e numrit të mandateve për çdo zonë zgjedhore të zgjedhjeve për Kuvendin e Shqipërisë të vitit 2013

